
   

  

 

 

 

 

 

 

 

Haldâttâs iävtuttâs ovdâskoodán 

IÄVTUTTÂS VÁLDUÁŠÁLÂŠ SISKÁLDÂS 

Iävtuttâsâst iävtuttuvvoo nubástuttiđ motomij luándusuojâlemkuávlui vuáđđudmist 
staatâenâmáid adelum laavâ, motomij uđđâ luándusuojâlemkuávlui vuáđđudmist staatâenâmáid 
adelum laavâ já motomij staatâ omâstem kuávlui hammimist aalmuglâšmeccin já luándumeccin 
adelum laavâ sehe ohtsis 18 laavâ, moiguin láá vuáđudum aalmuglâšmeecih, luándumeecih já 
eres luándusuojâlemkuávluh ive luándusuojâlemlaavâ vuáđuld. 

Iävtuttâs olášut uáiviminister Sanna Marin haldâttâsohjelm mittomere orostittiđ luándu 
maaŋgâmuáđusâšvuođâ hiäjunem Suomâst. Mittomere juksâm vuovvijd kulá 
luándusuojâlemlahâasâttem uđâsmittem. Haldâttâs iävtuttâsâst ovdâskoodán 
luándusuojâlemlaahân já motomij toos lahtojeijee laavâi nubástutmist 76/2022 iävtuttii ive 1996 
adelum luándusuojâlemlaavâ vuáđuld lavváin vuáđudum 13 aalmuglâšmeeci 
rávhuiduttemnjuolgâdusâi peividem uđđâ luándusuojâlemlaavâ miäldásâžžân. Taan iävtuttâs 
mittomeerrin lii pyehtiđ meiddei ovdil ive 1996 adelum luándusuojâlemlaavâ vuáimánpuáttim 
vuáđudum luándusuojâlemkuávlui rávhuiduttemnjuolgâdusâid ohtâlâssân uđđâ 
luándusuojâlemlavváin já tuálvuđ rávhuiduttemnjuolgâdusâid laavâ táásán.  

Iävtuttâs mield rávhuiduttemnjuolgâdusâi ovtâskâs ulmuu vuoigâdvuođáid já kenigâsvuođáid 
kyeskee koččâmušâin asâttuuččij Suomâ vuáđulaavâ 80 § 1 moomeent mield lavváin. 
Kuávluliih eromâšnjuolgâdusah, moh kyeskih eromâšávt sämmilij algâaalmugvuoigâdvuođáid, 
páihálij ässei vuoigâdvuođáid sehe piäluštemvuoimij toimâmân, válduääšist siskeldittuuččii 
lahâaasâtmân peividum häämist. Lasseen sämmilij päikkikuávlust sämmilij kulttuur 
paijeentoollâm já ovdedem iävtuh visásmittuuččii rávhuiduttemnjuolgâdussáid toohâmnáál 
kirjeetmin. Iävtuttâs mittomeerrin ij lah mutteđ táálái luándusuojâlemkuávlui raijimijd ijge 
toohâđ merhâšittee nubástusâid vyeimist orroo rávhuiduttemnjuolgâdussáid.  

Laavah láá uáivildum puáttiđ vuáimán siämmáá ääigi luándusuojâlemlavváin (xx/xx). 

—————  

Tiäduttâs 

Ovdil iävtuttum vuáđuld adeluvvojeh ovdâskode tuhhiitmân čuávuvâš lahâiävtuttâs: 

Valjii čuosâttuv. 
 

Laahâ 

motomij luándusuojâlemkuávlui vuáđđudmist staatâenâmáid adelum laavâ muttemist 

Ovdâskode miärádâs miäldásávt  
komettuvvojeh motomij luándusuojâlemkuávlui vuáđđudmist staatâenâmáid adelum laavâ 

(83/1938) 12 § 2 moomeent já 14–18 §:h,  
nubástuttoo 1 § sehe    
lasettuvvojeh 4 a já 4 b §:h čuávuvávt 

 
1 § 

 
Taggaar luándusuojâlem ááigánfinnimân, mast asâttuvvoo ive 1923 luándusuojâlemlaavâst 

(71/1923), vuáđuduvvojeh Malla já Pisavaara luándumeecih. 
— — — — — — — — — — — — — — — — — — — — — — — — — — — — — — 
 

4 a § 
 

Malla já Pisavaara luándumeecijn kieldum tooimâin asâttuvvoo luándusuojâlemlaavâ ( / ) 49 
§:st já rávhuiduttemnjuolgâdussáid kyeskee spiekâstuvâin mainâšum laavâ 50 § 1 moomeent 1–
3, 6–9 já 11 oosijn sehe 2–5 momentist já 51 §:st. Mainâšum laavâ 50 § 1 moomeent 6 uásist 
mainâšum puásuituálu kalga orniđ nuuvt, ete kuávlu luánduáárvuh iä šoodâ vaarâ vuálá.  

Luándusuojâlemlaavâ 50 § 5 momentist Malla luándumeecist uážžu raijiđ puásuituálu 
luánduáárvui turvim várás já huksiđ puásuiaaiđijd tađe várás.   

Ton lasseen, mii luándusuojâlemlaavâ 50 § 1 moomeent 6 uásist asâttuvvoo, Pisavaara 
luándumeecist uážžu rähtiđ puásuituálu vaattâm kámppáid, puásuiaaiđijd já eres ráhtusijd, 
väldiđ puásuituálun tarbâšum muorâ sehe leirâdâttâđ koskâpuddâsávt já rähtiđ ávus tuulâ 
puásuituálu ooleest. 

 
 

4 b § 
 

Jotteem raijimist, luándusuojâlemkuávlu tipšom- já kevttimvuávámist, oornignjuolgâdusâin 
staatâ luándusuojâlemkuávlust, luándusuojâlemkuávlu raajij meerridmist já merkkiimist, 
kuávlu labdemist staatâ luándusuojâlemkuávlun sehe haaldunväldimvuoigâdvuođâst čuávvoo, 
mii luándusuojâlemlaavâ 56–60 já 135 §:st asâttuvvoo.  
 

 
——— 

Taat laahâ puátá vuáimán    peeivi   máánu 20  . 
————— 

2. 

Laahâ 

motomij uđđâ luándusuojâlemkuávlui vuáđđudmist staatâenâmáid adelum laavâ 
nubástutmist 

Ovdâskode miärádâs miäldásávt  
komettuvvojeh motomij uđđâ luándusuojâlemkuávlui vuáđđudmist staatâenâmáid adelum 

laavâ (634/1956) 21 § 2 moomeent já 23–27 §:h, 
nubástuttojeh 1 § 1 moomeent laiđimceelhâ, A-uási paječaalâ, B-uási paječaalâ já 4 uási sehe 
lasettuvvojeh 21 a–21 e §:h čuávuvávt: 
 

1 § 
 

Taggaar luándusuojâlem ááigánfinnimân, mast asâttuvvoo ive 1923 luándusuojâlemlaavâst 
(71/1923), vuáđuduvvojeh čuávuvááh staatâ kuávluh luándusuojâlemkuávlun: 
— — — — — — — — — — — — — — — — — — — — — — — — — — — — — — 

A. Luándumeccin: 
— — — — — — — — — — — — — — — — — — — — — — — — — — — — — — 

 
B. Aalmuglâšmeccin:  

— — — — — — — — — — — — — — — — — — — — — — — — — — — — — — 
4) Pyhä-Häkki kuávlu Saarijärvi kieldâst Pyhä-Häkki aalmuglâšmeccin; 

— — — — — — — — — — — — — — — — — — — — — — — — — — — — — — 
 

21 a § 
 

Vaskijärvi, Vesijako, Sinivuori, Häädetkeidas, Salamanperä, Ulvinsalo, Paljakka, Runkaus, 
Maltio, Suobbâd sehe Kiävu luándumeecijn kieldum tooimâin asâttuvvoo luándusuojâlemlaavâ 
( / ) 49 §:st já rávhuiduttemnjuolgâdussáid kyeskee spiekâstuvâin mainâšum laavâ 50 § 1 
moomeent 1–3, 6–9 já 11 oosijn sehe 2–5 momentist já 51 §:st. 

Ton estihánnáá, mii luándusuojâlemlaavâ 49 § 1 moomeent 1 uásist asâttuvvoo, Kiävu já 
Suobbâd luándumeecijn páihálii sämisiärvus jesâneh uážžuh rähtiđ luánduiäláttâsâi hárjuttem 
várás tarbâšlijd lavŋekoođijd.  

Ton estihánnáá, mii luándusuojâlemlaavâ 49 § 1 moomeent 1 uásist asâttuvvoo, Kiävu 
luándumeecist páihálii sämisiärvus jesânáid já taid, kiäi päikkikieldâ kuávlust suojâlemkuávlu 
lii, vuoigâdvuotâ pivdeđ riävská kielâiguin. 

Luándusuojâlemlaavâ 50 § 1 moomeent 4 uási miäldásâš muorjij já kuobbârij čuággim lii 
loválâš Runkaus, Maltion, Suobbâd já Kiävu luándumeecijn páihálii sämisiärvus jesânáid sehe 
taid, kiäi päikkikieldâ kuávlust suojâlemkuávlu lii.  

Kiävu luándumeecist lii loválâš luándusuojâlemlaavâ 50 § 1 moomeent 5 uási miäldásâš 
kuálástem páihálii sämisiärvus jesânáid já taid, kiäi päikkikieldâ kuávlust suojâlemkuávlu lii.  

Suobbâd luándumeecist lii leijee Suobbâdjäävrist lii loválâš luándusuojâlemlaavâ 50 § 1 
moomeent 5 uási miäldásâš kuálástem sehe eres-uv kuálástem luándusuojâlemlaavâ 50 § 1 
moomeent 4 uási miäldásávt.   

Ton lasseen, mii luándusuojâlemlaavâ 50 § 1 moomeent 6 uásist asâttuvvoo, 
puásuituálukuávlust leijee luándumeecijn uážžu rähtiđ puásuituálu vaattâm kámppáid, 

puásuiaaiđijd já eres ráhtusijd, väldiđ puásuituálun tarbâšum muorâ sehe leirâdâttâđ 
koskâpuddâsávt já rähtiđ ávus tuulâ puásuituálu ooleest. 

Luándusuojâlemlaavâ 51 § 1 moomeent 3 uásist uáivildum meccivalješlaajâi ohtâgâs 
meddâlistmân lii puásuituálukuávlust lasseen vuoigâdvuotâ luándumeecist tuáimee palgâs 
uásálijn já Suomâ meccivaljekuávdáá tađe várás sierâ nomâttem ulmuin päikkikieldâst 
sorjohánnáá. 

 
21 b § 

 
Liesjärvi, Linnansaari, Petkeljärvi, Pyhä-Häkki, Rokua, Oulanka sehe Lemmee 

aalmuglâšmeecijn kieldum tooimâin asâttuvvoo luándusuojâlemlaavâ ( / ) 49 §:st já 
rávhuiduttemnjuolgâdussáid kyeskee spiekâstuvâin mainâšum laavâ 50 já 51 §:st. 

Ton estihánnáá, mii luándusuojâlemlaavâ 49 § 1 moomeent 1 uásist asâttuvvoo, Lemmee 
aalmuglâšmeecist páihálii sämisiärvus jesâneh uážžuh rähtiđ luánduiäláttâsâi hárjuttem várás 
tarbâšlijd lavŋekoođijd. 

Ton estihánnáá, mii luándusuojâlemlaavâ 49 § 1 moomeent 5 uásist asâttuvvoo, Lemmee 
aalmuglâšmeecist páihálii sämisiärvus jesânijn lii vuoigâdvuotâ pivdeđ miäcástemlaavâ mield 
eres meccivalje ko ilvâs já keeđhi. Siämmáš vuoigâdvuotâ lii päikkikieldâstis tain, kiäi 
päikkikieldâ kuávlust aalmuglâšmecci lii.  

Ton estihánnáá, mii luándusuojâlemlaavâ 49 § 1 moomeent 5 uásist asâttuvvoo, Oulanka 
aalmuglâšmeecist tain, kiäi päikkikieldâst aalmuglâšmecci lii, lii vuoigâdvuotâ päikkikieldâst 
pivdeđ miäcástemlaavâ mield kuumpi já kuobžâ oles aalmuglâšmeeci kuávlust sehe 
uccâmeccivalje já soorvâ labdoskáártást 1 čaittum Kitkanniemi já äpiuási kuávluin. Kuáccám 
ohtâsâšmeeci uásálijn lii päikkikieldâst sorjohánnáá vuoigâdvuotâ pivdeđ soorvâ labdoskáártást 
x čaittum Kitkanniemi kuávlust. 

Ton lasseen, mii luándusuojâlemlaavâ 50 § 1 moomeent 6 uásist asâttuvvoo, 
puásuituálukuávlust leijee aalmuglâšmeecijn uážžu rähtiđ puásuituálu vaattâm kámppáid, 
puásuiaaiđijd já eres ráhtusijd, väldiđ puásuituálun tarbâšum muorâ sehe leirâdâttâđ 
koskâpuddâsávt já rähtiđ ávus tuulâ puásuituálu ooleest. 

Luándusuojâlemlaavâ 50 § 1 moomeent 6 uásist spiekâstdijn, Oulanka aalmuglâšmeecist 
meccijotolâh puásuituálupargoin muottuuttes enâduvâst lii loválâš tuše aalmuglâšmeeci 
huolâttâskiäinuin. Meccihaldâttâs puáhtá tipteđ meccijotoluv puásuituálupargoin muottuuttes 
enâduvâst meiddei eres soojijn ko huolâttâskiäinuin Meccihaldâttâs sierâ čujottem kuávluin. 

Luándusuojâlemlaavâ 51 § 1 moomeent 3 uásist uáivildum meccivalješlaajâi ohtâgâs 
meddâlistmân lii puásuituálukuávlust lasseen vuoigâdvuotâ aalmuglâšmeecist tuáimee palgâs 
uásálijn já Suomâ meccivaljekuávdáá tađe várás sierâ nomâttem ulmuin päikkikieldâst 
sorjohánnáá. 

Lemmee aalmuglâšmeecist uážžu kevttiđ já toollâđ oornigist Jeageloaivi ja Márten Issát roavi 
kirdemsoojijd. 

Oulanka aalmuglâšmeecist toh, kiäi päikkikieldâst aalmuglâšmecci lii, uážžuh leirâdâttâđ 
koskâpuddâsávt kuálástem várás Kitkanniemi kuávlust. 

 
21 c § 

 

Lemmee aalmuglâšmeecist uážžu ruukilaavâ mield toideđ kole maašinvyeimittáá sehe 
Meccihaldâttâs luvvijn rähtiđ ruukilaavâ 26 § 2 momentist uáivildum rakânâs tâi ráhtus 
kolletoidem várás. Kolletoidemáin ij uážu pieijâđ aalmuglâšmeeci vuáđudemulme vaarâ vuálá. 

Meccihaldâttâs uážžu luovâttiđ Kiävu luándumeecist muorâ päikkitárbuanon luándumiäcán 
raijâšuvvee kiddoduvâi haldâšeijeid sehe Lemmee aalmuglâšmeecist aalmuglâšmeeci siskiibeln 
leijee kiddoduvâi haldâšeijeid. 

Suobbâd luándumeeci rávhuiduttem ij lah eestân Lokka tulvâdum jäävri tuulvâdmân. 

21 d § 

 

Motomij vuoigâdvuođâi turviimist, jotteem raijimist, luándusuojâlemkuávlu tipšom- já 
kevttimvuávámist, oornignjuolgâdusâin staatâ luándusuojâlemkuávlust, luándusuojâlemkuávlu 
raajij meerridmist já merkkiimist, kuávlu labdemist staatâ luándusuojâlemkuávlun sehe 
haaldunväldimvuoigâdvuođâst čuávvoo, mii luándusuojâlemlaavâ 55 § 3 momentist, 56–60 já 
135 §:st asâttuvvoo. 

 
21 e § 

 

Oulanka aalmuglâšmeeci tipšomân já kevttimân lahtojeijee koččâmušâin Meccihaldâttâs 
toorjân puáhtá asâttiđ aalmuglâšmeeci ráđádâllâmkodde. Ráđádâllâmkoodán kuleh enâmustáá 
kyehtnubálov jesânid, kiäid Meccihaldâttâs puávdee nelji ihán siämmáá náálá ko sii persovnlijd 
värijesânijd.  Ráđádâllâmkoddeest kalga leđe pirâsministeriö, iäláttâs-, jotolâh- já pirâskuávdáá, 
äššiuásálij kieldâi já palgâsij, páihálij luándusuojâlem, meccivaljetipšom, ässeid sehe iäláttâsâid 
ovdâsteijee siärvusij já vandârdemornijduumij ovdâstem. Meccihaldâttâs tuáimá 
ráđádâllâmkode äššitobdeejesânin. 

 
——— 

Taat laahâ puátá vuáimán    peeivi   máánu 20  . 
————— 

6.  

Laahâ 

Urho Kekkosii aalmuglâšmeecist adelum laavâ nubástutmist 

Ovdâskode miärádâs miäldásávt  
komettuvvojeh Urho Kekkosii aalmuglâšmeecist adelum laavâ (228/1983) 3–5 §:h, 
nubástuttoo 6 § sehe 
lasettuvvojeh 6 a–6 d §:h čuávuvávt 

 
6 § 

 
Urho Kekkosii aalmuglâšmeecist kieldum tooimâin asâttuvvoo luándusuojâlemlaavâ ( / ) 49 

§:st já rávhuiduttemnjuolgâdussáid kyeskee spiekâstuvâin mainâšum laavâ 50 já 51 §:st. 
Ton estihánnáá, mii luándusuojâlemlaavâ 49 § 1 moomeent 1 uásist asâttuvvoo, 

aalmuglâšmeecist páihálii sämisiärvus jesâneh uážžuh rähtiđ luánduiäláttâsâi hárjuttem várás 
tarbâšlijd lavŋekoođijd. 

Ton estihánnáá, mii luándusuojâlemlaavâ 49 § 1 moomeent 5 uásist asâttuvvoo, 
aalmuglâšmeecist páihálii sämisiärvus jesânijn lii vuoigâdvuotâ pivdeđ miäcástemlaavâ mield 
eres meccivalje ko ilvâs já keeđhi. Siämmáš vuoigâdvuotâ lii päikkikieldâstis tain, kiäi 
päikkikieldâst aalmuglâšmecci lii. 

Ton lasseen, mii luándusuojâlemlaavâ 50 § 1 moomeent 6 uásist asâttuvvoo, 
aalmuglâšmeecist uážžu rähtiđ puásuituálu vaattâm kámppáid, puásuiaaiđijd já eres ráhtusijd, 
väldiđ puásuituálun tarbâšum muorâ sehe leirâdâttâđ koskâpuddâsávt já rähtiđ ávus tuulâ 
puásuituálu ooleest. 

Luándusuojâlemlaavâ 51 § 1 moomeent 3 uásist uáivildum meccivalješlaajâi ohtâgâs 
meddâlistmân lii lasseen vuoigâdvuotâ aalmuglâšmeecist tuáimee palgâs uásálijn já Suomâ 
meccivaljekuávdáá tađe várás sierâ nomâttem ulmuin päikkikieldâst sorjohánnáá. 

 
 

6 a § 
 

Urho Kekkosii aalmuglâšmeecist uážžu ruukilaavâ mield toideđ kole ärbivuáválijn vuovijguin 
maašinvyeimittáá. Kolletoidemáin ij uážu pieijâđ aalmuglâšmeeci vuáđudemulme vaarâ vuálá. 
 

6 b § 
 

Aalmuglâšmeecist piäluštemvuoimijd asâttum pargoi vaattâm toimâm já ton ovdedem lii 
loválâš. 

 
6 c § 

 

Jotteem raijimist, luándusuojâlemkuávlu tipšom- já kevttimvuávámist, oornignjuolgâdusâin 
staatâ luándusuojâlemkuávlust, luándusuojâlemkuávlu raajij meerridmist já merkkiimist, 
kuávlu labdemist staatâ luándusuojâlemkuávlun sehe haaldunväldimvuoigâdvuođâst čuávvoo, 
mii luándusuojâlemlaavâ 56–60 já 135 §:st asâttuvvoo. 

 
6 d § 

Urho Kekkosii aalmuglâšmeeci tipšomân já kevttimân lahtojeijee koččâmušâin lii 
Meccihaldâttâs iššeen aalmuglâšmeeci ráđádâllâmkodde. Ráđádâllâmkoodán kuleh enâmustáá 
kyehtnubálov jesânid, kiäid Meccihaldâttâs puávdee nelji ihán siämmáá náálá ko sii persovnlijd 
värijesânijd.  Ráđádâllâmkoddeest kalga leđe pirâsministeriö, iäláttâs-, jotolâh- já pirâskuávdáá, 
äššiuásálij kieldâi já palgâsij, páihálij luándusuojâlem, meccivaljetipšom, ässeid já iäláttâsâid 
ovdâsteijee siärvusij sehe vandârdemornijduumij ovdâstem. Meccihaldâttâs tuáimá 
ráđádâllâmkode äššitobdeejesânin.  

 
——— 

Taat laahâ puátá vuáimán    peeivi   máánu 20  . 
————— 

 
 
 
 
 
Helsigist x.x.20xx 

 
Uáiviminister 

Sanna Marin 

 
 
 
 

..minister Ovdânommâ Suhânommâ 

Valjii 
čuosâttuv.Labdose
h 
Valjii čuosâttuv. 

 
 
 

  
 
 
 
 

Laahâ 

[Kopioi säädöksen nimi tähän]  

Ovdâskode miärádâs miäldásávt asâttuvvoo: 
 
Vyeimist orroo laahâ 

 

Iävtuttâs 

 

# § 
[Kirjoita momentin teksti tähän] 

# § 
[Kirjoita momentin teksti tähän] 

 
Taat laahâ puátá vuáimán    peeivi   máánu 
20  . 

 
 
 


